
оширилаётган лойиҳалар алоҳида статистик рақамлар билан келтирилган. 

Республика қишлоқ хўжалигида модернизациялаш жараёни ҳамда 

инновацион техника ва технологияларни жорий этиш иқтисодиётни 

ривожлантиришдаги асосий мақсадлардан биридир. Ушбу мақсадни амалга 

ошириш малакали ишчи ва мутахассисларга бўлган талабнинг юқорилиги, 

хизмат кўрсатиш соҳасининг етарли даражада ривожлантирилишини тақозо 

этади. Мазкур ҳолатлар қишлоқ хўжалиги, шу жумладан, мева-сабзавот 

етиштириш ва уни қайта ишлашнинг иқтисодий маҳсулдорлиги ва 

самарадорлигини оширишда асосий мезонлардан биридир.  

Қишлоқ хўжалигидаги асосий ишлаб чиқариш фондларининг таркибида 

бино-иншоотлар (30,3 %), машина ва ускуналар (25,2%), ишчи чорвалар (24,8 %) 

улуши анча катта, транспорт воситалари эса атиги 7,0 % ни ташкил этади1. 2018 

йилда қишлоқ хўжалигига киритилган асосий инвестицияларни молиялаштириш 

манбалари бўйича таҳлил қилиш шуни кўрсатдики, асосий ҳисса республика 

бюджетидан ажратилган маблағларга (32,9%), банк кредитлари ва қарз 

маблағларига (27,7%), корхона ва аҳолининг ўз маблағларига (19,5 %) тўғри 

келмоқда. Хорижий инвестиция ва кредитлар эса анча қисқариб, 8,9% ни ташкил 

этмоқда. Бу алоҳида ҳудудларнинг молиявий мустақиллигини ошириш бўйича 

олиб борилаётган тадбирлар билан боғлиқ бўлиб, 2018 йилда бутун иқтисодиётга 

инвестициялар таркибида республика бюджетининг ҳиссаси 5,6 % ни, корхона 

ва аҳоли маблағлари эса 49,0 % ни ташкил этган. 

Халқаро тикланиш ва тараққиёт банки (ХТТБ) иштирокида амалга 

оширилаётган “Ўзбекистон Республикасида мева-сабзавотчилик тармоғини 

ривожлантириш” лойиҳаси ишлаб чиқилган. Лойиҳа Ўзбекистон Республикаси 

Президентининг 2015 йил 21 сентябрдаги №ПҚ-2410 - сонли ва 2018 йил 20 

июндаги №ПҚ-3790 - сонли қарорларига асосан амалга оширилмоқда. 

Лойиҳанинг умумий қиймати 989,12 млн. АҚШ долларига тенг бўлиб, шу 

жумладан: ХТТБ улуши - 650,00 млн. АҚШ доллари (65,7 %) Ўзбекистон 

Республикаси улуши - 183,93 млн. АҚШ доллари (18,6 %) Бенифициарлар улуши 

- 155,19 млн. АҚШ доллари (15,7 %) Лойиҳани амалга ошириш муддати -2015 - 

2023 йилларга мўлжалланган. Лойиҳани амалга ошириш худуди 

Қорақалпоғистон Республикаси ва республикамизнинг барча вилоятлари. 

Лойиҳанинг асосий мақсади мева-сабзавотчилик тармоғи ҳосилдорлигини ва 

рентабеллигини ошириш, селекция, уруғчилик ва ўсимликларни ҳимоя қилиш 

соҳасидаги илмий-текшириш институтлари салоҳиятини модернизация қилиш, 

маҳсулот сифати бўйича халқаро стандартларни жорий этишдан иборат. Лойиҳа 

3 компонентдан иборат: 

• 1-компонент. “Қишлоқ хўжалигига техник ёрдам кўрсатиш”.  

• 2-компонент. “Қишлоқ хўжалигини молиялаштириш.”  

• 3-компонент. “Лойиҳани бошқариш”  

1-компонент. “Қишлоқ хўжалигига техник ёрдам кўрсатиш”. Ушбу 

компонент доирасида ХТТБ кредит маблағлари ҳисобига Ўзбекистон 

стандартлаштириш, метрология ва сертификатлаштириш агентлиги 

 
1 Ўзб.Рес.Давлат стат.қўмитаси ва Фарғона вилоят статистика бошқармаси маълумотлари асосида ҳисобланди.  

("Ўзстандарт" агентлиги) салоҳиятини мустаҳкамлаш ва модернизация қилиш 

тадбирларини амалга ошириш учун ажратилган: 

• Стандартлаштириш, метрология ва сертификатлаштириш илмий-тадқиқот 

институтига истеъмол ва қишлоқ хўжалик маҳсулотларини синашга 

мўлжалланган лаборатория ташкил этиш ва замонавий ускуналар билан 

жиҳозлаш, биносини қайта таъмирлаш ва мутахассислар малакаларини ошириш; 

• Республика синов ва сертификатлаштириш маркази давлат корхонаси 

ҳамда 8та ҳудудий (Андижон, Бухоро, Кашкадарё, Навоий, Самарқанд, Фарғона, 

Хоразм вилоятлари ва Чирчиқ шаҳри) синов ва сертификатлаштириш 

марказларини янги замонавий лаборатория ускуналари билан жиҳозлаш ва 

мутаҳассислар малакаларини ошириш белгиланган. Шунингдек, ушбу 

компонент доирасида илмий текшириш институтлари салоҳиятини ошириш 

мақсадида Европа Иттифоқининг 19,5 млн. Евро миқдоридаги грант маблағлари 

Ўзбекистон Республикаси ва ХТТБ ўртасида 2018 йилнинг 7 сентябрда 

имзолаган Грант битими асосида жалб этилган. Грант доирасида куйидаги ишлар 

амалга оширилиши режалаштирилган. 

• Академик М.Мирзаев номидаги боғдорчилик, узумчилик ва виночилик 

илмий тадқиқот институти, Сабзавот, полиз экинлари ва картошкачилик илмий 

тадқиқот институти, Ўсимликларни ҳимоя қилиш илмий тадқиқот институти, 

«Ўзбошдавкарантин» ҳузуридаги карантин илмий марказларининг 

лабораторияларини модернизациялаш ва техник қайта жиҳозлаш; 

• Замонавий усуллар ва технологиялар ёрдамида мева-сабзавот 

маҳсулотларини ишлаб чиқиш, сақлаш, саралаш ва қадоқлаш бўйича кўргазма 

майдонлари ташкил қилиш режалаштирилган. Компонент доирасидаги 

дастлабки тадбирларни амалга ошириш учун техник вазифалар 2018 йил IV-

чорагида ишлаб чиқилди ва Жаҳон банки билан келишилди, тендер савдолари 

олиб борилмоқда. Ушбу компонент доирасидаги асосий тадбирлар 2019-2020 

йиллар мабойнида амалга оширилиши режалаштирилган.  

2-компонент. “Қишлоқ хўжалигини молиялаштириш.” Ушбу компонент 

доирасида лойиҳа ташаббускорларига қуйидаги мақсадлар учун имтиёзли 

кредитлар ажратиш кўзда тутилган:  

• Фермер ва деҳқон хўжаликларига интенсив боғлар, сабзавот ва полиз 

маҳсулотлари етиштириш учун ҳосилдорлиги юқори бўлган интенсив кўчатлар 

ва уруғлар сотиб олиш;  

• Томчилатиб суғориш тизимини жорий қилиш, интенсив боғлар учун талаб 

қилинадиган аксессуарлар ва ускуналар харид қилиш (шпалер, сим, сетка ва б.);  

• Эски токзорларни янгилаш ва янги токзорлар барпо этиш; 

• Мева-сабзавот маҳсулотларини сақлаш учун совуқхоналар ва 

музлаткичлар, қайта ишлаш, саралаш ва қадоқлаш технологиялари, ички ва 

ташқи бозорларга сотиш учун талаб қилинадиган айланма маблағлар;  

• Мева-сабзавот маҳсулотларини қайта ишлаш учун мини-техника ва 

технологияларни харид қилиш;  

• Турли ўсимликларни (жумладан, қизилмия, заъфарон, лакрица, қандаклар 

ва бошқа доривор ўсимликлар) етиштириш ва қайта ишлаш; 

• Сабзавот маҳсулотлари етиштириш учун иссиқхоналар ва боғлар ташкил 

этиш учун кўчатхоналар барпо этиш ва бошқалар.  

Лойиҳа бошидан 2019 йилнинг 1 январь ҳолатига кўра 404,29 млн. АҚШ 

долларлик 586 суб-лойиҳалар, жумладан:  

• 243 065 тонна мева–сабзавот маҳсулотларини қайта ишлаш бўйича - 61-та 

суб-лойиҳа;  

• 497 гектар майдонда замонавий иссиқхона барпо этиш бўйича - 264-та суб-

лойиҳа;  

• 194 096 тонналик музлатгичли омборхона қурилиши бўйича -188-та суб-

лойиҳа;  

• 5 656 гектар майдонда интенсив боғдорчиликни ривожлантириш 

йўналиши бўйича - 41-та сублойиҳа;  

• тара-қадоқлаш ва бошқа йўналишлар учун - 32-та лойиҳа 

молиялаштирилган. Ушбу суб-лойиҳалар доирасида 11 966 янги ишчи ўрни 

яратилган. 

Албатта кўзланган мақсадга эришиш учун, фикримизча, бир қатор 

вазифаларни белгилаб олиш ва уларни амалга ошириш мақсадга мувофиқдир. 

Жумладан: 

- қишлоқ хўжалиги маҳсулотларига талаб шаклланиши омилларини чуқур 

ўрганиш; 

- қишлоқ хўжалиги маҳсулотларини қайта ишлашни такомиллаштириш; -

қишлоқ хўжалиги маҳсулотларини экспорт қилиш борасида белгиланган чора-

тадбирларни такомиллаштириш ва юзага келадиган айрим тўсиқларга барҳам 

бериш; 

- қишлоқ хўжалиги маҳсулотларининг рақобатбардошлигини ошириш учун 

йўналтирилган инвестициялар ҳажмини ошириш; 

- республика ва унинг худудларида қишлоқ хўжалиги маҳсулотларини 

ишлаб чиқаришни янада ривожлантириш, ассортиментини кенгайтириш ва 

экспорт ҳажмини ошириш учун хорижий инвестицияларни жалб этиш 

йўлларини ишлаб чиқиш. 

Умуман, хулоса ўрнида айтиш мумкинки, мамлакатда ишлаб чиқарилаётган 

қишлоқ хўжалиги маҳсулотларига ўсиб бораётган ички ва ташқи талабни 

қондириш учун, бизнингча, авваламбор, жаҳон бозори стандарти талабларига 

жавоб берадиган, хорижий ишлаб чиқарувчи ва таъминотчилар билан 

ҳамкорликни йўлга қўйган ҳолда кучли рақобатга бардош бера оладиган юқори 

сифатли маҳсулот ишлаб чиқаришни йўлга қўйиш нафақат маҳсулот ишлаб 

чиқариб иқтисодиётимизни ривожлантиришга, балки жаҳон ҳамжамияти 

иқтисодиётига интеграциялашувини таъминлайди. Бу эса албатта, қишлоқ 

хўжалиги иқтисодиётига инвестицияларни киритиш билан янги техника ва 

технологияларни жорий қилиш асосида ҳал этилади 

